О П Ш Т И Н А    А Е Р О Д Р О М
Врз основа на точка III став 4 од ПРОГРАМАТА (Р) - ЗАШТИТА НА ЖИВОТНАТА СРЕДИНА И ПРИРОДА НА ОПШТИНА АЕРОДРОМ ЗА 2019 ГОДИНА („Службен гласник на ОА“ бр.16/18,01/19,10/19) и Одлуката на Советот на Општина Аеродром со број 09-399/10 од 16.07.2019 година („Сл.гласник на ОА“10/19), Општина Аеродром објавува

ЈАВЕН ПОВИК

за надоместување на дел од трошоците за чистење оџаци за 2019 година на граѓаните на подрачјето на Општина Аеродром
Општина Аеродром, со цел да ги стимулира жителите (домаќинствата) за намалување на загадувањето од затоплувањето на домовите, постигнување на подобро согорување, намалување на саѓите, заштита од пожари, намалување на трошоците, заштита на животната средина и подигнување на јавната свест кај граѓаните за потребата од чистење на оџаците, на жителите што ќе реализираат чистење оџак во тековната 2019 година најдоцна до денот  на траење на Јавниот повик заклучно со 11 октомври 2019 година, ќе им надомести дел од трошоците направени при чистење оџаци, во висина од 1.000 денари по домаќинство.

Јавниот повик ќе трае 15 календарски дена од денот на објавувањето – од 27 септември 2019 година заклучно со 11 октомври 2019 година и ќе се реализира по принципот „прв дојден, прв услужен“.
Корисници што ќе се опфатат со мерката субвенционирање граѓани за чистење оџаци:
1. Жители на Општина Аеродром или сопственици на објект на подрачјето на Општина Аеродром

2. Со субвенцијата/надоместокот на дел од трошоците за чистење оџаци, во висина од 1.000 денари по домаќинство, ќе бидат опфатени подносителите на пријава по принципот „прв дојден, прв услужен“, до исцрпување на предвидените средства во буџетот на Општината за 2019 година.
Услови што треба да ги исполни барателот:
1. Да е жител на Општина Аеродром или сопственик на станбен објект на подрачјето на Општина Аеродром. Само едно лице по семејство може да поднесе барање за добивање надоместок. Правните лица можат да поднесат само едно барање;
2. Адресата на реализираното чистење да се совпаѓа со адресата од личната карта на подносителот, односно со адресата на седиште на другите субјекти;
3. Чистењето на оџакот да е извршено од стручно лице вработено во фирма што е регистрирана со шифра на дејност 81.22 согласно со Националната класификација на дејности;
4. Да поседува оригинал потврда и оригинал фискална сметка за извршено чистење на оџакот.
Начин на пријавување на Јавниот повик ‒ документација што треба да се достави како доказ за исполнување на горенаведените услови:
1. Барање за надоместок (барањето може да се подигне во Општина Аеродром или од веб-страницата на Општина Аеродром www.aerodrom.gov.mk );
2. Доказ за жителство на Општина Аеродром;
3. Фотокопија од важечка лична карта или пасош на барателот;
4. Фотокопија од трансакциска сметка/ жиро-сметка;
5. Доказ за правен субјект. Тековна состојба не постара од 6 месеци;
6. Оригинал потврда за реализирано чистење оџак потпишана од стручното лице што го исчистило оџакот (Потврдата за извршената услуга треба да биде издадена: - За физички лица на адреса на која барателот живее, односно истата адреса на живеење што е запишана во личната карта. - За правните лица на адреса на деловниот објект на правниот субјект за кој се однесува тековната состојба.);
7.Оригинал фискална сметка од фирмата регистрирана за дејност чистење оџаци (шифра 81.22 согласно со Националната класификација на дејности).
Документацијата се поднесува во архивата на Општина Аеродром во затворен плик со намена за „Јавен повик за субвенции за чистење оџаци“ со назнака НЕ ОТВОРАЈ.
Начин на реализација на Јавниот повик 
По објавувањето на Јавниот повик за надоместување на дел од трошоците за чистење оџаци, на веб-страницата на Општината и во најмалку  еден  печатен/електронски медиум, во определениот рок граѓаните со пополнување образец (барање), вклучувајќи ја и целата потребна документација ја доставуваат во архивата на Општина Аеродром. 

По завршувањето на Јавниот повик комисијата формирана за таа намена врши проверка на пристигнатите пријави.
Комисијата ќе изготви предлог до Советот за донесување Одлука за исплата на финасиските средства на барателите за кои е утврдено дека ги исполниле условите споредот редот на пристигнати барања по принципот „прв дојден, прв услужен“, до исцрпување на обезбедените средства на буџетот на Општина Аеродром за 2019 година за таа намена.
Исплатата на одобрените средства ќе ја изврши Секторот за финансии на Општина Аеродром по донесена Одлука од страна на Советот на Општина Аеродром.
Претседател на комисија 

